
1. Cyflwyniad

Mae ffermio yn hanfodol i Gymru; i'n diwylliant ac i'n heconomi, ac rydym yn benderfynol o sicrhau

dyfodol llwyddiannus a chynaliadwy ar gyfer ffermio yng Nghymru.

Mae cynhyrchu bwyd diogel o ansawdd uchel yng Nghymru yn hanfodol. Yr argyfwng hinsawdd yw'r
brif risg i gynhyrchu bwyd yn y tymor hir, ac mae ein hecosystemau naturiol yn darparu rhai o'r ffyrdd
gorau sydd gennym o liniaru ac addasu i'r newid yn yr hinsawdd. Mae ffermio'n cyfrannu at lawer
mwy na dim ond y bwyd rydym yn ei fwyta. Mae'n hanfodol bod gennym ddiwydiant llewyrchus sy'n
cefnogi ffermwyr i gynhyrchu bwyd mewn modd cynaliadwy ac i sicrhau toreth o fanteision
economaidd, amgylcheddol a chymdeithasol. Ni allwn ymdrin & bwyd a'r amgylchedd ar wahan —

maent yn dibynnu ar ei gilydd.

Nid yw ein huchelgais ar gyfer y Cynllun Ffermio Cynaliadwy (SFS) i gefnogi diwydiant amaethyddol
cynaliadwy a chynhyrchiol yng Nghymru wedi newid. Bydd ein cymorth ar gyfer ffermydd yn y dyfodol
yn sicrhau canlyniadau lluosog ar gyfer Cymru gyfan, a byddwn yn sicrhau bod ffermwyr yn ganolog

i'r cymorth hwnnw.

Y Cynllun Ffermio Cynaliadwy fydd prif fiynhonnell cymorth y Llywodraeth ar gyfer ffermwyr yng
Nghymru. Bydd y Cynllun yn gwobrwyo ffermwyr am weithredu yn unol ag amcanion Rheoli Tir yn
Gynaliadwy (SLM) a nodir yn Neddf Amaethyddiaeth (Cymru) 2023 ('y Ddeddf Amaethyddiaeth').

Maent fel a ganlyn:

* Cynhyrchu bwyd mewn modd cynaliadwy

* Lliniaru'r newid yn yr hinsawdd ac addasu iddo

* Cynnal a gwella gwytnwch ecosystemau a’r manteision maent yn eu darparu

» Gwarchod a gwella cefn gwlad ac adnoddau diwylliannol a hybu cyfleoedd y cyhoedd i'w defnyddio

ac ymgysylltu & nhw, a chynnal y Gymraeg a hybu a hwyluso’'r defnydd ohoni.

2. Y Cefndir

| bob pwrpas nid yw ein hegwyddor o gefnogi ffermwyr i ffermio, gan sicrhau mai'r bobl sy'n ei
adnabod orau sy'n rheoli'r tir, wedi newid ers dechrau'r broses ddatblygu. Rydym wedi cynnal llawer
o waith ymgysylltu & ffermwyr, cyrff amgylcheddol a rhanddeiliaid eraill i ddylunio cymorth ar gyfer
ffermwyr yn y dyfodol, ac rydym wedi ymrwymo i barhau i weithio gyda ffermwyr a rhanddeiliaid

allweddol i lunio'r fersiwn derfynol o'r cynllun.

Daeth yr ymgynghoriad i ben ym mis Mawrth 2024 a daeth dros 12,000 o ymatebion i law. Cafodd y
fframwaith ac egwyddorion y cynllun yn gyffredinol, roedd y prif bryderon a godwyd yn gysylitiedig
a'r canfyddiad bod natur y cynllun yn rhy weinyddol a'r ffaith bod y gofyniad am 10% o orchudd coed

yn atal pobl rhag gwneud cais i'r cynllun.

Mae'r pryderon hyn, yn ogystal & phryderon eraill a godwyd yn ystod y broses, wedi cael eu hystyried
ac wedi derbyn sylw yn ystod cyfnod dwys o ymgysylltu & rhanddeiliaid yn ystod haf 2024. Mae
rhagor o fanylion ynghylch y rhain isod.

3. Datblygu'r Cynllun

| ymateb i'r pryderon a godwyd yn ystod yr ymgynghoriad, gwnaethom benderfynu cyflwyno'r Cynllun
Ffermio Cynaliadwy yn 2026 — yn dilyn Cyfnod Paratoadol yn 2025 — fel rhan o'r gwaith gwrando a

phartneriaeth parhaus gyda'r diwydiant i ddatrys heriau a sicrhau bod ffermwyr yn teimlo’'n hyderus

Drwy gydol haf a hydref 2024 buom yn cynnal cyfnod dwys o ddatblygu'r cynllun gyda Grwp Bord
Gron y Gweinidog a'i is-grwpiau. Pwrpas y Grwp Bord Gron yw datblygu ymhellach y cydweithio
sydd ei angen i gwblhau'r broses o ddylunio'r Cynllun a'i roi ar waith, gan adeiladu ar y cyfnodau
cyd-ddylunio ac ymgysylltu sydd eisoes wedi cael eu cynnal. Er mai Gweinidogion Cymru a fydd yn
gwneud y penderfyniadau terfynol bob amser, bydd y Grwp Bord Gron yn gwneud cyfraniad pwysig

at y gwaith o lunio'r Cynllun. Mae manylion yr aelodau ar gael yn Atodiad A.

Rydym wedi gweithio'n agos gyda'r undebau ffermio, cyrff amgylcheddol a rhanddeiliaid pwysig eraill
i wneud newidiadau i'r Cynllun arfaethedig, a byddwn yn parhau i wrando ar farn rhanddeiliaid i
lunio'r Cynllun fel ei fod yn darparu'r gefnogaeth sydd ei hangen ar gyfer diwydiant amaethyddol
bywiog a blaengar yng Nghymru. Mae hyn yn cynnwys gwaith y Panel Tystiolaeth ar Atafaelu Carbon
a gomisiynwyd i ystyried unrhyw gynigion pellach ac amgen i sicrhau atafaelu carbon ychwanegol o

Tachwedd 2024.

Yn unol &'r uchelgeisiau gwreiddiol, mae'r Cynllun Ffermio Cynaliadwy yn cael ei ddylunio i gefnogi
ffermwyr i gynhyrchu bwyd mewn modd cynaliadwy, lliniaru ac addasu i newid yn yr hinsawdd, a

chynnal a gwella natur ar eu fferm.

Rydym wedi gwrando ar yr adborth, a'n trafodaethau & rhanddeiliaid, ac yn seiliedig ar hyn rydym
wedi newid nifer o feysydd allweddol i sicrhau bod y Cynllun yn hygyrch ac yn ymarferol, gan roi

cyfle i bob fferm yng Nghymru dderyn cymorth. Dyma rai enghreifftiau o'r newidiadau a wnaed:

e Cael gwared ar y rheol yn y Cynllun sy'n ei gwneud yn ofynnol bod & 10% gorchudd coed ar bob
fferm. Rydym wedi disodli'r rheol hon & Gweithred Gyffredinol ddiwygiedig ar gyfer cynllun cyfle
i blannu coed a chreu perthi/gwrychoedd. Byddwn yn cefnogi plannu coed a chreu
perthi/gwrychoedd drwy Weithredoedd Opsiynol a byddwn yn annog plannu coed a
pherthi/gwrychoedd i gyrraedd targed ar draws y cynllun.

e Uno tair Gweithred, sef lechyd Anifeiliaid, Lles a Bioddiogelwch, yn un weithred symlach fel bod
eich trafodaethau & milfeddyg eich fferm yn canolbwyntio ar sicrhau canlyniadau gwell ar gyfer

iechyd a lles anifeiliaid.

¢ Cynnwys hawliau pori ar dir comin o fewn y Taliad Sylfaenol Cyffredinol.

e Lleihau nifer y Gweithredoedd Cyffredinol o0 17 i 12

4. Amlinelliad o'r Cynllun

o'r effaith. Bydd hyn yn cynnwys asesiad o'r cynigion yn erbyn pedwar amcan Rheoli Tir yn
Gynaliadwy a'r effaith, er enghraifft, ar incwm busnes fferm ar gyfer amrediad o ffermydd o wahanol
fathau a meintiau, fel y gallwn ddeall beth y bydd y Cynllun yn ei olygu i ffermwyr a'r gymdeithas

ehangach.

ynghylch yr Amlinelliad o'r Cynllun yn dangos y gwaith sylweddol sydd wedi cael ei wneud dros haf
2024 er mwyn inni gael y canlyniadau cadarnhaol hyn sydd wedi arwain at y sefyllfa gref hon ar gyfer

pawb.

Bydd y cynllun yn cefnogi pob ffermwr yng Nghymru drwy Daliad Sylfaenol Cyffredinol, ar sail
cwblhau cyfres o Weithredoedd Cyffredinol. Bydd y Gweithredoedd hynny'n gyfarwydd i ffermwyr
yng Nghymru, p'un a ydynt yn ffermio cig eidion, llaeth neu dir ar, ar yr ucheldir, ar yr iseldir, yn llai
dwys neu'n ddwys. Maent yn weithredoedd y mae llawer o ffermwyr yn eu cyflawni eisoes o ddydd i
ddydd. Ni fydd rhai gweithredoedd yn berthnasol i bob fferm - er enghraifft, ni fydd Gweithred
Gyffredinol 15, iechyd a lles anifeiliaid yn berthnasol i ffermydd ar.

Er mwyn eu gwneud yn hawdd eu deall, mae'r Gweithredoedd Cyffredinol wedi cael eu rhifo yn yr
un ffordd ag y maent wedi cael eu gosod yn yr ymgynghoriad, gyda 12 o Weithredoedd Cyffredinol
yn hytrach nag 17. Mae'r rhain i'w gweld isod. Mae'r canlynol wedi cael eu dileu o'r rhestr o

Weithredoedd Cyffredinol unigol ond maent yn parhau i fod yn rhan o Fframwaith y Cynllun:
UA4: Cnydau gorchudd amirywogaeth

UAG: Rheoli mawndiroedd sydd wedi'u newid yn fawr

UA10: Pyllau dwr parhaol a thymhorol

UA16: Lles eich anifeiliaid (wedi'i huno & Gweithred Gyffredinol 15)

UA17: Bioddiogelwch da ar y fferm (wedi'i huno & Gweithred Gyffredinol 15)

Tabl 1: Teitl a disgrifiad ar gyfer pob Gweithred Gyffredinol

UA1: Meincnodi

Cynnal asesiad mesur a monitro blynyddol i wella perfformiad y
busnes a'ch perfformiad amgylcheddol.

UAZ2: Datblygiad
Personol Parhaus

Adeiladu ar eich sgiliau a'ch gwybodaeth bresennol drwy ddysgu
parhaus mewn amrediad o bynciau.

UAS3: Cynllunio lechyd
Pridd

Adeiladu priddoedd iach drwy brofion i helpu i gynllunio iechyd
pridd

UAS: Rheolaeth
Integredig ar Blau

Cynnal asesiad blynyddol o'r Cynhyrchion Diogelu Planhigion a
ddefnyddir, ac o'r dulliau amgen a ddefnyddir i leihau'r defnydd o
gemegau.

UA7: Cynnal
Cynefinoedd

Cynnal y cynefinoedd lled-naturiol ar eich fferm er budd da byw
pori a bywyd gwyllt

UA8: Creu cynefin dros
dro ar dir wedi'i wella

Cynyddu'r manteision i fyd natur drwy gynefinoedd cysylltiedig ac
amrywiol.

UA9: Cynlluniau Rheoli
Safleoedd Dynodedig

Cefnogi gwella safleoedd dynodedig, gan gynnwys Safleoedd o
Ddiddordeb Gwyddonol Arbennig, drwy weithio gyda Cyfoeth
Naturiol Cymru i roi Cynllun Rheoli gydag Atodlen Waith y
cytunwyd arni ar waith.

UA11: Rheoli
Perthi/Gwrychoedd

Cynyddu maint a thrwch perthi/gwrychoedd sy'n cael eu tocio'n
rheolaidd er budd da byw, storio carbon, bioamrywiaeth a
thirwedd.

UA12: Cynnal a Chadw
Coetir

Cynnal coetiroedd sydd eisoes yn bodoli i sicrhau'r manteision
gorau posibl i dda byw a natur ac ar gyfer arallgyfeirio busnesau.

UA13: Cynllun Cyfle i
Blannu Coed a Chreu
Perthi/Gwrychoedd

Datblygu cynllun sy'n nodi'r cyfleoedd ar gyfer plannu coed
ychwanegol a chreu perthi/gwrychoedd newydd ar draws eich
fferm er mwyn cynnig manteision lluosog.

UA14: Yr Amgylchedd
Hanesyddol

Diogelu a gwella cefn gwlad ac adnoddau diwylliannol.

UA15: lechyd a Lles
Anifeiliaid

Cefnogi gwelliannau ymarferol sy'n benodol i'ch fferm i iechyd a
lles eich da byw er mwyn gwella cynhyrchiant.

Gweithredoedd Opsiynol a Gweithredoedd Cydweithredol

Bydd cymorth ychwanegol i ffermwyr ar gael drwy Haenau Opsiynol a Haenau Cydweithredol y
Cynllun sy'n adeiladu ar y sylfaen a ddarperir gan yr Haen Gyffredinol. Bydd y cymorth hwn yn

gyfuniad o grantiau cyfalaf a refeniw, ynghyd a chyngor, arweiniad a rhannu gwybodaeth.

Bydd hyblygrwydd i ffermwyr ddewis y Gweithredoedd sy'n gweithio orau iddyn nhw. Byddwn yn
gweithio gyda rhanddeiliaid i flaenoriaethu'r Gweithredoedd a fydd ar gael ar ddechrau'r Cynllun yn

2026, gyda rhagor yn cael eu cyflwyno fesul cam dros y Cyfnod Pontio rhwng 2026 a 2030.

Bydd yr amrediad o Weithredoedd Opsiynol sydd ar gael yn cynnwys, er enghraifft, Gweithredoedd

ar gynhyrchiant, arferion fferm cynaliadwy, adfer cynefinoedd a chymorth grantiau bach parhaus.

Bydd Haen Gydweithredol y cynllun yn cefnogi ffermwyr i weithio gyda'i gilydd a sefydliadau eraill ar
brosiectau ar y cyd i fanteisio i'r eithaf ar y potensial i sicrhau buddion economaidd, amgylcheddol
neu gymdeithasol. Mae enghreifftiau'n cynnwys rhannu gwybodaeth a syniadau arloesol & ffermwyr

eraill neu'r byd academaidd, neu gydweithio i wella cyfleoedd yn y gadwyn gyflenwi leol.

Bydd porwyr sy'n cymryd rhan mewn Cytundeb Tir Comin yn cael mynediad at gyllid cydweithredol
o ganlyniad i'w gweithredu cadarnhaol drwy bori cyfunol — yn ogystal & chyfleoedd eraill ar gyfer

gweithgareddau gwella ehangach (fel mynediad).

Defnyddir y Cynllun Adnoddau Naturiol Integredig (INRS) i helpu i lywio'r Gweithredoedd
Cydweithredol, megis creu cynefinoedd sydd wedi'u cysylltu &'i gilydd mewn ffordd gydlynol ar draws

tirweddau i sicrhau'r canlyniadau amgylcheddol gorau posibl.

Pwy sy'n gymwys

| fod yn gymwys ar gyfer Gweithredoedd Cyffredinol y Cynllun, rhaid i ffermwyr fodloni'r tri maen
prawf isod:

e Rhaid eu bod yn cynnal gweithgareddau amaethyddol neu weithgareddau cysylltiedig ar dir
amaethyddol.

e Rhaid eu bod yn meddu ar o leiaf tri hectar o dir amaethyddol cymwys yng Nghymru neu'n
gallu dangos mwy na 550 awr o lafur safonol.

e Rhaid mai nhw yw unig feddiannydd y tir a bod ganddynt reolaeth lwyr arno am o leiaf deg
mis o'r flwyddyn galendr.

Bydd disgwyl iddynt hefyd gwblhau'r Gweithredoedd Cyffredinol o fewn blwyddyn y Cynllun neu
gyfnod perthnasol.

Newydd-ddyfodiaid a Ffermwyr Ifanc

Mae Llywodraeth Cymru wedi ymrwymo i alluogi newydd-ddyfodiaid a ffermwyr ifanc i ymuno a'r
Cynllun. Ni fydd taliadau yn seiliedig ar hawliau, cwotau na chyfnodau cyfeirio hanesyddol, er mwyn
caniatau i newydd-ddyfodiaid a ffermwyr ifanc ymuno &'r Cynllun ar yr un telerau & phob ffermwr

arall.

Mae'r heriau mae newydd-ddyfodiaid a ffermwyr ifanc yn eu hwynebu y tu allan i gwmpas y Cynllun

ei hun (er enghraifft mynediad cyfyngedig at dir a chyllid), ond byddwn yn parhau i weithio gyda'r

Grnwp Bord Gron a Grwp y Swyddogion, sy'n cynnwys Ffederasiwn y Clybiau Ffermwyr Ifanc, i

archwilio cyfleoedd i fynd i'r afael &'r materion ehangach hyn.
Tenantiaid

Mae'r cynllun wedi cael ei newid yn sylfaenol i ddarparu ar gyfer trefniadau tenantiaeth tymor byr a
hirdymor yng Nghymru, gan eu bod yn rhan annatod o ffermio yng Nghymru. Byddwn yn parhau i
weithio gyda Chymdeithas y Ffermwyr Tenant i ystyried ffermwyr tenant wrth inni gwblhau manylion

y Cynllun.

Cyfraddau Talu

Bwriad y Taliad Sylfaenol Cyffredinol yw darparu lefel o sicrwydd a sefydlogrwydd i ffermwyr lle
maent yn gwybod faint o incwm y gallant ei ddisgwyl bob blwyddyn. Bydd cyfle i hyn gael ei wella
drwy daliadau ar gyfer Gweithredoedd Opsiynol a Gweithredoedd Cydweithredol, gan gefnogi
ffermwyr i ymgymryd & gweithredoedd mwy uchelgeisiol a chymhleth a gwobrwyo'r rhai sydd eisoes

yn cyflawni gweithredoedd o'r fath.

Rydym yn gwybod y bydd angen i ffermwyr wybod beth yw manylion terfynol y cynllun a'r cyfraddau
talu er mwyn iddynt benderfynu ai ymuno a'r Cynllun yw'r peth iawn i'w wneud iddyn nhw a'u busnes.
Mae dadansoddiad economaidd a dadansoddiadau eraill yn mynd rhagddynt ar hyn o bryd, gan
ddefnyddio'r amlinelliad o'r Cynllun a gyhoeddwyd ym mis Tachwedd 2024. Er na allwn ddarparu
ffigurau pendant cyn i'r gwaith hwn ddechrau, gallwn roi sicrwydd y bydd taliadau'n uwch na'r costau
a ysgwyddir a'rincwm a gollir, gan gynnwys gwerth cymdeithasol i gynrychioli'r manteision ehangach
i'r gymdeithas sy'n deillio o gynhyrchu bwyd mewn modd cynaliadwy. Rydym hefyd wedi ymrwymo i
gynnwys Safleoedd o Ddiddordeb Gwyddonol Arbennig yn y Taliad Sylfaenol Cyffredinol ac i ystyried

hawliau pori tir comin.

5. Y Camau Nesaf

Y Cynllun Ffermio Cynaliadwy fydd prif fiynhonnell cymorth y Llywodraeth i ffermwyr yng Nghymru
yn y dyfodol. Drwy wrando a gweithio mewn partneriaeth, rydyn ni, ynghyd a'r rhanddeiliaid sy'n
gweithio gyda ni, yn credu y bydd y newidiadau hyn yn ei gwneud yn haws i ffermwyr gael mynediad
at y Cynllun, wrth gyflawni ar yr un pryd ein hymrwymiadau i natur, yr amgylchedd a'r newid yn yr

hinsawdd.

Bydd y cam paratoadol yn 2025 yn darparu buddsoddiadau ychwanegol ar gyfer y sectorau
amaethyddiaeth a garddwriaeth drwy nifer o gynlluniau, gan gynnwys Cynllun Cynefin Cymru ac
estyniad i Cyswllt Ffermio i 2026, gan barhau a&'r cymorth ar gyfer ffermwyr i rannu gwybodaeth ac
arloesedd. Bydd y cynlluniau grantiau bach yn parhau i gefnogi newidiadau i'r seilwaith yn ystod ac

ar 6l y cyfnod hwn.

Gan weithio gyda Cyswllt Ffermio, byddwn hefyd yn dal ati i hyrwyddo manteision gorchudd coed a
choetir ar ffermydd a chyfleoedd i rannu gwybodaeth, gan ganolbwyntio ar weithgareddau ar
ffermydd sy'n eu gwneud yn fwy effeithiolon ac sy'n ategu'r canlyniadau a'r gweithredoedd sy'n cael

eu datblygu ar gyfer y Cynllun Ffermio Cynaliadwy.

Byddwn yn parhau i weithio gyda'r Grwp Swyddogion a Grwp Bord Gron y Gweinidog i sicrhau bod
y Cynllun wir yn gweithio i ffermwyr ac yn cyfrannu at y gwaith o gyflawni ein hamcanion natur a
hinsawdd. Mae'n bwysig nodi nad y cynllun amlinellol a gyhoeddwyd yw'r Cynllun terfynol ac nad yw
Gweinidogion Cymru wedi gwneud unrhyw benderfyniadau terfynol yn ei gylch. Bydd vy
dadansoddiad economaidd a'r asesiad effaith yn cael eu darparu ochr yn ochr & manylion terfynol y
cynllun i alluogi Gweinidogion Cymru i wneud penderfyniad gwybodus ynghylch a yw'r cynllun yn

briodol i ffermwyr yng Nghymru.
Bydd y Cynllun terfynol yn cael ei gyhoeddi yn haf 2025, cyn dechrau ar 1 lonawr 2026.

Rydym yn gwerthfawrogi'n fawr ymroddiad a gwaith caled pawb sydd wedi cyfrannu at y gwaith hyd
yn hyn. Rydym yn cydnabod arwyddocad y cydweithredu hwn a'i effaith ar gydnerthedd ein diwydiant

ffermio a lles ein ffermwyr.

Papur tystiolaeth Llywodraeth Cymru ar Wasanaethau Meddygol Cyffredinol ar gyfer Pwyllgor
lechyd a Gwasanaethau Cymdeithasol y Senedd

o. Atodiad

Atodiad A - Aelodau o Grwp Bord Gron y Gweinidog a'r Is-grwpiau

Partner Y Grwp Y Panel Y Grwp
Bord Gron Carbon Swyddogion

Afonydd Cymru v

Bwrdd Datblygu Amaethyddiaeth a v v

Garddwriaeth

Grwp Fframwaith lechyd a Lles Anifeiliaid | v v

Cymru

Cymdeithas Ganolog y Priswyr N

Amaethyddol

Cymdeithas Proseswyr Cig Prydain 4

Cymdeithas Milfeddygon Prydain v

Coed Cadw * v

Cymdeithas Tir a Busnesau Cefn Gwlad v

Confor v

DPJ Foundation v

DwWr Cymru v

Undeb Amaethwyr Cymru v v v

Grwp Cynghori ar Ffermio a Bywyd Gwylit v

Game & Wildlife Conservation Trust N4

Hybu Cig Cymru v v v

Cynrychiolydd ffermwyr annibynnol

Cynrychiolydd milfeddygon annibynnol v

Undeb Cenedlaethol Amaethwyr Cymru v v v

Y Gymdeithas Ddefaid Genedlaethol N4

Yr Ymddiriedolaeth Genedlaethol N4

Rhwydwaith Ffermio Natur-Gyfeillgar v v v

Y Gymdeithas Frenhinol er Gwarchod N4

Adar

Cymdeithas y Pridd v v v

Sustainable Food Trust

Tirweddau Cymru / Landscapes Wales

Cymdeithas y Ffermwyr Tenant v

Cyswlit Amgylchedd Cymru

Cynhyrchwyr Cig Oen ac Eidion Cymru v

Comisiynydd y Gymraeg

Cymdeithas Llywodraeth Leol Cymru

Ymddiriedolaethau Natur Cymru v

World Wild Fund for Nature

NEEN EEN RN EEN EEN EENAEN EEN RN

Ffederasiwn Clybiau Ffermwyr Ifanc v
Cymru

Grwp Cynghrair Garddwriaeth Cymru

«

*Hefyd yn cynrychioli Cyswllt Amgylchedd Cymru (WEL).

